
GOUVÈNÈ CUOMO ANONSE PLIS PASE 100 BRASRI FÈM KOUNYE A AP 

FONKSYONE NAN ETA NEW YORK  
 

43 Nouvo Brasri te ouvè ane pase 
 

Frè rediksyon te fè brasè yo ekonomize preske $1 Milyon 
 
 
Gouvènè Andrew M. Cuomo jodia te anonse ke pandan ane ki sot pase a, 43 nouvo 
brasri fèm te ouvè pòt yo nan Eta New York, sa ki pote kantite total brasri fèm ki 
operasyonèl nan eta a 106. Anplis, Lwa sou Brasri Fèm Gouvènè a, sa ki te kreye yon 
nouvo lisans pou brasè atizanal yo ki itilize engredyan ki fèt nan New York ak enkli yon 
egzansyon sou frè anrejistreman mak etikèt pou ti brasè yo, te ekonomize brasè yo 
preske $1 milyon jiska dat. 
 
“Pwosperite endistri bwason atizanal New York la kontinye grandi, kreye travay ak 
ranfòse ekonomi lokal yo nan chak kwen nan eta sa,” Gouvènè Cuomo te deklare. 
“Administrasyon sa te diminye sou pwosesis administratif epi fasilite règlemantasyon ki 
te ede brasri fèm sa yo elaji pandan lap ranfòse endistri agrikilti ak touris eta.” 
 
Klike la pou w jwenn yon lis nouvo brasri fèm ki te etabli nan New York depi novanm 
2014. 
 
Apa de 106 brasri fèm yo, New York kounye a se kay pou 133 mikro-brasri, jiska apati 
40 nan 2011, ak 39 restoran brasri, jiska 10 nan 2011. Anplis, uit brasri fèm te ouvè lòt 
branch andeyò sit la, yon pratik ki te otorize tou daprè lwa Gouvènè a.  
 
Nan Avril, Gouvènè Cuomo te anonse ke endistri byè atizanal New York kap devlope a 
konte pou 6,552 djòb dirèk endistri a, anplis pou sipòte yon lòt 4,814 djòb ki gen rapò a 
endistri yo. Li egalman responsab pou plis pase $2.9 milya nan revni dirèk ak endirèk 
nan eta, ak yon lòt $554 milyon nan salè dirèk ak endirèk, konpoze yon enpak 
ekonomik ki totalize preske $3.5 milya. Anplis, endistri byè atizanal ki gen rapò a touris 
sipòte 3,000 djòb, sa ki reprezante $77 milyon nan salè anyèl.  
 
Kwasans rapid sa nan endistri a ka atribye a diferan règleman ki te enplemante pa twò 
lontan de sa ak refòm lejislativ, ke Gouvènè Cuomo dirije, ki se:  

• Elimine frè yo: Lwa sou brasri fèm Gouvènè a gen ladan yon dispozisyon pou 
egzante ti branch byè yo frè ki gen rapò a etikèt mak, efektiv nan dat 1ye 
janvye 2013. Depi lè sa, State Liquor Authority te apwouve 6,659 san frè pou 
mak etikèt, bay $998,850 an ekonomi pou brasè atizanal yo. Lwa Gouvènè a 
sou brasri fè gen yon benefis taks pwoteje pou ti brasè yo. Nenpòt brasri ki 
pwodui 60 milyon oswa mwens galon byè kalifye pou yon ranbousman kredi 
taks ki te aplike kont revni pèsonèl ak taks biznis Eta New York 

• Bay soulajman taks: Bidjè Eta New York 2015-16 te enkli nan pwopozisyon 
Gouvènè Cuomo pou elaji egzansyon taks pou degistasyon ke brasri New York 
yo te fè, diminye pri pou plizyè santèn pwodiktè atizanal epi pèmèt yo pi byen 
komèsyalize pwodui yo epi re-envesti nan biznis yo. Kredi taks la te antre 
anvigè nan dat 1ye jen 2015. 

• Ogmante nivo pwodiksyon: Lwa sou Atizana 2014 Gouvènè a te ogmante 
barèm pwodiksyon anyèl pou brasri fèm yo ak mikwo-brasri apati 60,000 jiska 
75,000 barik, anplis pou pèmèt tout pwodiktè atizanal yo fè degistasyon epi 
vann, nan boutèy oswa nan vè, bwason ke yo te fabrike san yo pa bezwen yon 
lòt lisans.  

• Ankouraje ak komèsyalize bwason atizanal: Nan twazyèm Somè Diven, 
Byè, Bwason ak Sidr la Gouvènè a te anonse yon envestisman $5 milyon pou 
renouvle angajman maketing ak pwomosyon ki te premye lanse nan 2014. Eta 
ap angaje $2 milyon nan depans dirèk pou ankouraje endistri a grasa 
pwomosyon touris ak yon kanpay piblisite ki vize. Anplis, yon pwogram 
sibvansyon $3 milyon ap matche 20 pousan nan kontribisyon endistri a pou 
maketing ak pwomosyon diven, byè, bwason ak sidr ki te pwodui nan Eta New 
York. Grasa finansman Global NY Gouvènè a, yo te rezève yon lòt $5 milyon 
pou prè a enterè zewo pousan jiska $50,000 pou ede endistri diven ak byè a 
devlope kapasite ekspòtasyon. 

• Finansman rechèch: Eta ap renove Etablisman Diven ak Laboratwa Enoloji ak 
New York State Brewery & Analytics Lab nan Sant New York State Food 
Venture nan Geneva. Yo te fè yon angajman $3.5 milyon nan Food Venture 
Center anplis de $3.4 milyon ki te angaje nan bidjè anvan an.  

 
Prezidan State Liquor Authority Vincent Bradley te deklare, “Sipò Gouvènè Cuomo 
a pwodiktè atizanal New York yo, grasa kreyasyon de lisans ki baze sou fèm, bay 
rekonpans maketing ak senplifye règlemantasyon, te kondwi a yon ekspansyon nan 
fabrikan yo toupatou nan eta. Nan mwens pase twazan, plis pase yon santèn antrepriz 
te pran avantaj nan nouvo lisans fèm brasri a, kreye travay ak demann pou pwodui fèm 
yo ki fèt lokalman nan pwosesis la.”  
 
Komisyonè Agrikilti Eta Richard A. Ball te deklare, “Lidèchip Gouvènè a nan 
devlope endistri bwason New York la ap kondwi a revni enkwayab pou brasri fèm nou 
yo pandan lap ogmante demann pou pwodui nou yo ki grandi lokal. Brasri atizanal New 
York enpòtan pou ekonomi agrikilti eta kap pwospere, itilize divès, engredyan lokal ki 
lakoz nan bwason inik epi sipòte agrikiltè nou yo nan eta ansanm avèk plantè oublon 
yo.” 

Komisyonè, Prezidan, ak PDG Empire State Development Howard Zemsky te 
deklare, “Kwasans enpòtan brasri fèm yo ane pase se bòn nouvèl pou Eta New York. 
Nou kontan pou nou patisipe nan resijans pwodiksyon atizanal, sa ki enkli ogmantasyon 
engredyan ki fèt nan New York. Ajans yo nan Eta ap travay ansanm pou diminye sou 
depans pou biznis yo kap chèche kòmanse oswa elaji, epi kreye travay toupatou nan 
eta.” 
 
Empire Brewing Company & Prezidan Asosyasyon Brasè NYS David Katleski te 
deklare, “Gouvènè Cuomo ak administrasyon li a te adapte nan bezwen kap chanje 
nan brasri atizanal NYS lè li mete sou pye inisyativ solid ki te bay rezilta nan kwasans 
enpresyonan pou endistri nou an. Klèman kantite brasri fèm yo ki te ouvè depi 
etablisman Lwa sou Brasri fèm yo se yon temwayaj sou efikasite kijan youn nan 
inisyativ li yo travay.”  
 
Direktè Egzekitif Asosyasyon Brasè Eta New York Paul Leone te deklare, “Lè yo te 
kreye lisans brasri fèm, se te toujou espwa nou, ke non sèlman anpil nouvo brasri nan 
Eta New York tap kòmanse achte engredyan lokal, men nouvo biznis yo ta kreye pou 
sipòte endistri nou an nan eta. Depi 2013 nou gen kounye a 9 kay malt, plizyè milye 
kawotè lòj ki te plante chak ane, e endistri oublon an te fè yon retou fòmidab pou sipòte 
non sèlman brasri nou yo, men tout brasri yo nan Eta New York. San sipò kontinyèl 
Gouvènè Cuomo, okenn nan bagay sa yo pa tap posib, e poutèt sa, nou remèsye l 
sensèman.”  

